
ΤΗ ΚΑ' ΤΟΥ ΑΥΤΟΥ ΜΗΝΟΣ

ΣΕΠΤΕΜΒΡΙΟΥ

 

Ἀπόδοσις τῆς ἑορτῆς τῆς Ὑψώσεως, καὶ µνήµη τοῦ Ἁγίου Ἀποστόλου Κοδράτου, τοῦ ἐν
Μαγνησίᾳ.

 

ΕΙΣ ΤΟΝ ΕΣΠΕΡΙΝΟΝ
 

Μετὰ τὸν Προοιµιακὸν Ψαλµόν, εἰ µὲν ἐστι Κυριακή, στιχολογοῦµεν τό, Μακάριος ἀνήρ, τὸ
Κάθισµα ὅλον, εἰδὲ µή, µετὰ τὸν Προοιµιακόν, εὐθὺς τό, Κύριε ἐκέκραξα, ἱστῶµεν δὲ Στίχους ς' καὶ
ψάλλοµεν Στιχηρὰ Προσόµοια, δευτεροῦντες αὐτά.

 

Ἦχος πλ. β,

Ὅλην ἀποθέµενοι
Σταυρὸς ἀνυψούµενος, τοῦ ἐν αὐτῷ ὑψωθέντος, τὸ πάθος τὸ ἄχραντον, ἀνυµνεῖν προτρέπεται κτίσιν
ἅπασαν, ἐν αὐτῷ κτεῖνας γάρ, τὸν ἡµᾶς κτείναντα, νεκρωθέντας ἀνεζώωσε, καὶ κατεκάλλυνε, καὶ εἰς
οὐρανοὺς πολιτεύεσθαι, ἠξίωσεν ὡς εὔσπλαγχνος, δι' ὑπερβολὴν ἀγαθότητος, ὅθεν γεγηθότες,
ὑψώσωµεν τὸ ὄνοµα αὐτοῦ, καὶ τὴν αὐτοῦ µεγαλύνωµεν, ἄκραν συγκατάβασιν. (∆ίς)
 

Μωσὴς προετύπου σε, χείρας ἐκτεῖνας εἰς ὕψος, καὶ κατατροπούµενος, Ἀµαλὴκ τὸν τύραννον, Σταυρὲ
τίµιε, τῶν πιστῶν καύχηµα, Ἀθλητῶν στήριγµα, Ἀποστόλων ἐγκαλλώπισµα, ∆ικαίων πρόµαχε, πάντων
τῶν Ὁσίων διάσωσµα, διὸ σὲ ἀνυψούµενον, βλέπουσα ἡ κτίσις εὐφραίνεται, καὶ πανηγυρίζει,
δοξάζουσα Χριστὸν τὸν διὰ σοῦ, τὰ διεστώτα συνάψαντα, ἄκρα ἀγαθότητι. (∆ίς)
 

Σταυρὲ πανσεβάσµιε, ὃν περιέπουσι τάξεις, Ἀγγέλων γηθόµεναι, σήµερον ὑψούµενος, θείω νεύµατι,
ἀνυψοῖς ἅπαντας, τοὺς κλοπὴ βρώσεως, ἀπωσθέντας καὶ εἰς θάνατον, κατολισθήσαντας, ὅθεν σὲ
καρδία καὶ χείλεσι, πιστῶς περιπτυσσόµενοι, τὸν ἁγιασµὸν ἀρυόµεθα, Ὑψοῦτε βοῶντες, Χριστὸν τὸν
ὑπεράγαθον Θεόν, καὶ τὸ αὐτοῦ προσκυνήσατε, θεῖον ὑποποδιον. (∆ίς)

∆όξα... Καὶ νύν... Ἦχος β'

∆εῦτε ἅπαντα τὰ ἔθνη, τὸ εὐλογηµένον ξύλον προσκυνήσωµεν, δι' οὗ γέγονεν ἡ αἰώνιος δικαιοσύνη,

τὸν γὰρ Προπάτορα Ἀδάµ, ὁ ἀπατήσας ἐν ξύλῳ, τῶ Σταυρῶ δελεάζεται, καὶ πίστει κατενεχθεὶς πτῶµα
ἐξαίσιον, ὁ τυραννίδι κρατήσας τοῦ βασιλείου πλάσµατος, Αἵµατι Θεοῦ, ὁ ἰὸς τοῦ ὄφεως ἀποπλύνεται,
καὶ κατάρα λέλυται, καταδίκης δικαίας, ἀδίκω δίκη τοῦ δικαίου κατακριθέντος, ξύλω γὰρ ἔδει τὸ ξύλον
ἰάσασθαι, καὶ πάθει τοῦ ἀπαθοῦς, τὰ ἐν ξύλῳ λύσαι πάθη τοῦ κατακρίτου, Ἀλλὰ δόξα Χριστὲ Βασιλεῦ,

τὴ περὶ ἡµᾶς σου φρικτὴ oικονοµία δι' ἦς ἔσωσας πάντας, ὡς ἀγαθὸς καὶ φιλάνθρωπος.
 

Εἰς τὸν Στίχον Στιχηρὰ Προσόµοια.

 

Ἦχος πλ. α'

Χαίροις ἀσκητικῶν
Χαίροις ὁ ζωηφόρος Σταυρός, τῆς εὐσεβείας τὸ ἀήττητον τρόπαιον, ἡ θυρα τοῦ Παραδείσου, ὁ τῶν
πιστῶν στηριγµός, τὸ τῆς' Ἐκκλησίας περιτείχισµα, δι' οὗ ἐξηφάνισται, ἡ φθορὰ καὶ κατήργηται, καὶ
κατεπόθη, τοῦ θανάτου ἡ δύναµις, καὶ ὑψώθηµεν, ἀπὸ γὴς πρὸς οὐράνια, Ὅπλον ἀκαταµάχητον,

δαιµόνων ἀντίπαλε, δόξα Μαρτύρων Ὁσίων, ὡς ἀληθῶς ἐγκαλλώπισµα, λιµὴν σωτηρίας, ὁ δωρούµενος
τῶ κόσµω τὸ µέγα ἔλεος.
 

Στίχ. Ὑψοῦτε Κύριον τὸν Θεὸν ἡµῶν καὶ προσκυνεῖτε τῶ ὑποποδίω τῶν ποδῶν αὐτοῦ.

 

Χαίροις ὁ τοῦ Κυρίου Σταυρός, δι' οὗ ἐλύθη τῆς ἀρᾶς τὸ ἀνθρώπινον, τῆς ὄντως χαρὰς σηµεῖον, ὁ
καταράσσων ἐχθρούς, ἐν τῇ σὴ ὑψώσει πανσεβάσµιε, ἡµῶν ἡ βοήθεια, Bασιλέων κραταίωµα, σθένος
δικαίων, Ἱερέων εὐπρέπεια, ὁ τυπούµενος, καὶ δεινῶν ἐκλυτρούµενος, ῥάβδος ἡ τῆς δυνάµεως, ὑφ' ἦς
ποιµαινόµεθα, ὅπλον εἰρήνης ἐν φόβῳ, ὁ περιέπουσιν Ἄγγελοι, Χριστοῦ θεία δόξα, τοῦ παρέχοντοςτώ
κόσµω τὸ µέγα ἔλεος.
 



Στίχ. Ὁ δὲ Θεὸς Βασιλεὺς ἡµῶν πρὸ αἰῶνος εἰργάστο σωτηρίαν ἐν µέσῳ τῆς γῆς.
 

Χαίροις ὁ τῶν τυφλῶν ὁδηγός, τῶν ἀσθενούντων ἰατρός, ἡ ἀνάστασις, ἁπάντων τῶν τεθνεώτων, ὁ
ἀνυψώσας ἡµᾶς, εἰς φθορὰν πεσόντας, Σταυρὲ τίµιε, δι' οὗ διαλέλυται, ἡ φθορὰ καὶ ἐξήνθησεν, ἡ
ἀφθαρσία, καὶ βροτοὶ ἐθεώθηµεν, καὶ διάβολος, παντελῶς καταβέβληται, Σήµερον ἀνυψούµενον, χερσὶ
καθορώντές σε, Ἀρχιερέων ὑψοῦµεν, τὸν ὑψωθέντα ἐν µέσῳ σου, καὶ σὲ προσκυνοῦµεν, ἀρυόµενοι
πλουσίως τὸ µέγα ἔλεος.

∆όξα... Καὶ νύν... Ἦχος πλ. δ'

Ἰωάννου Μοναχοῦ
Ὃν πὲρ πάλαι Μωϋσῆς, προτυπώσας ἐν ἑαυτῷ, τὸν Ἀµαλὴκ καταβαλῶν ἐτροπώσατο, καὶ ∆αυϊδ ὁ
µελωδός, ὑποπόδιόν σοὶ βοῶν, προσκυνεῖσθαι διετάξατο, τίµιον Σταυρόν σου, Χριστὲ ὁ Θεός, σήµερον
ἁµαρτωλοὶ προσκυνοῦντες χείλεσιν ἀναξίοις, σὲ τὸν καταξιώσαντα παγῆναι ἐν αὐτῷ, ἀνυµνοῦντες
βοώµέν σοί, Κύριε σὺν τῶ Ληστὴ τῆς βασιλείας σου ἀξίωσον ἡµᾶς.
 

Ἀπολυτίκιον  Ἦχος α'

Σῶσον Κύριε τὸν λαόν σου καὶ εὐλόγησον τὴν κληρονοµίαν σου, νίκας τοὶς Βασιλεύσι κατὰ βαρβάρων
δωρούµενος καὶ τὸ σὸν φυλάττων διὰ τοῦ Σταυροῦ σου πολίτευµα.  Ἐκ τρίτου
 

 

Ἀπόλυσις
 

ΕΙΣ ΤΟΝ ΟΡΘΡΟΝ
 

Μετὰ τὴν α' Στιχολογίαν
 

Κάθισµα  Ἦχος α'

Τοῦ λίθου σφραγισθέντος
Τοῦ Σταυροῦ σου τὸ ξύλον προσκυνοῦµεν Φιλάνθρωπε, ὅτι ἐν αὐτῷ προσηλώθης ἡ ζωὴ τῶν ἁπάντων,

Παράδεισον ἠνέωξας Σωτήρ, τῶ πίστει προσελθόντι σοὶ Ληστή, καὶ Τρυφῆς κατηξιώθη, ὁµολογῶν σοί,
Μνήσθητί µου Κύριε, ∆έξαι ὥσπερ ἐκεῖνον καὶ ἡµᾶς, κραυγάζοντας, Ἡµάρτοµεν, πάντες τὴ
εὐσπλαγχνία σου, µὴ ὑπερίδης ἡµᾶς. (∆ίς)
 

Μετὰ τὴν β' Στιχολογίαν
 

Κάθισµα  Ἦχος πλ. β'

Μόνον ἐπάγη τὸ ξύλον Χριστὲ τοῦ Σταυροῦ σου, τὰ θεµέλια ἐσαλεύθη τοῦ θανάτου Κύριε, ὃν γὰρ
κατέπιε πόθω Ἅδης, ἀπήµεσε τρόµω, ἔδειξας ἡµῖν τὸ σωτήριόν σου Ἅγιε, καὶ δοξολογούµέν σε, Υἱὲ
Θεοῦ, ἐλέησον ἡµᾶς. (∆ίς)
 

Μετὰ τὸν Πολυέλεον
 

Κάθισµα  Ἦχος πλ. δ'

Τὸ προσταχθὲν
Προδιετύπου µυστικῶς πάλαι τῶ χρόνω, ὁ Ἰησοῦς ὁ τοῦ Ναυῆ, Σταυροῦ τὸν τύπον, ὡς τὰς χείρας
ἐξέτεινε σταυροφανῶς Σωτήρ µου, καὶ ἔστη ὁ ἥλιος ἕως ἐχθρούς, ἀνεῖλεν, ἀνθισταµένους σοὶ τῶ Θεῷ,

νὺν δὲ οὗτος ἐσκότισται, ἐπὶ Σταυροῦ σὲ ὁρῶν, θανάτου κράτος λύοντα, καὶ τὸν Ἅδην σκυλεύοντα.

 

     Ὁ Κανών, ὃς τὴν δὲ τὴν ἀκροστιχίδα φέρει.
 

Σταυρῶ πεποιθώς, ὕµνον ἐξερεύγοµαι.
 

Ποίηµα τοῦ Κυρίου Κοσµᾶ.

 

Ὠδὴ α'  Ἦχος πλ. δ'  Ὁ Εἱρµὸς



«Σταυρὸν χαράξας Μωσής, ἐπ' εὐθείας ῥάβδω, τὴν Ἐρυθρὰν διέτεµε, τῶ Ἰσραὴλ πεζεύσαντι, τὴν δὲ
ἐπιστρεπτικῶς, Φαραὼ τοὶς ἅρµασι κροτήσας ἥνωσεν, ἐπ' εὔρους διαγράψας, τὸ ἀήττητον ὅπλον, διὸ
Χριστῷ ἄσωµεν, τῶ Θεῷ ἡµῶν, ὅτι δεδόξασται».

 

Τὸν τύπον πάλαι Μωσής, τοῦ ἀχράντου πάθους, ἐν ἑαυτῷ προέφηνε, τῶν Ἱερῶν µεσούµενος, Σταυρῶ δὲ
σχηµατισθείς, τεταµέναις τρόπαιον, παλάµαις ἤγειρε, τὸ κράτος διολέσας, Ἀµαλὴκ τοῦ πανώλους, διὸ
Χριστῷ ἄσωµεν, τῶ Θεῷ ἡµῶν, ὅτι δεδόξασται.
 

Ἀνέθηκε Μωϋσῆς, ἐπὶ στήλης ἄκος, φθοροποιοῦ λυτήριον, καὶ Ἰοβόλου δήγµατος, καὶ ξύλω τύπω
Σταυροῦ, τὸν πρὸς γὴν συρόµενον, ὄφιν προσέδησεν, ἐγκάρσιον ἐν τούτῳ, θριαµβεύσας τὸ πήµα, διὸ
Χριστῷ ἄσωµεν, τῶ Θεῷ ἡµῶν, ὅτι δεδόξασται.
 

Ὑπέδειξεν οὐρανός, τοῦ Σταυροῦ τὸ τρόπαιον, τῶ εὐσεβείας κράτορι, καὶ Βασιλεῖ θεόφρονι, ἐχθρῶν ἐν
ὧ δυσµενῶν, κατεβλήθη φρύαγµα, ἀπάτη ἀνετράπη δέ, καὶ πίστις ἐφηπλώθη, γὴς τοὶς πέρασι θεία, διὸ
Χριστῷ ἄσωµεν, τῶ Θεῷ ἡµῶν, ὅτι δεδόξασται.

Καταβασία
Σταυρὸν χαράξας Μωσής, ἐπ' εὐθείας ῥάβδω, τὴν Ἐρυθρὰν διέτεµε, τῶ Ἰσραὴλ πεζεύσαντι, τὴν δὲ
ἐπιστρεπτικῶς, Φαραὼ τοὶς ἅρµασι κροτήσας ἥνωσεν, ἐπ' εὔρους διαγράψας, τὸ ἀήττητον ὅπλον, διὸ
Χριστῷ ἄσωµεν, τῶ Θεῷ ἡµῶν, ὅτι δεδόξασται.
 

Ὠδὴ γ'  Ὁ Εἱρµὸς
«Ῥάβδος εἰς τύπον τοῦ µυστηρίου παραλαµβάνεται, τῶ βλαστῶ γὰρ προκρίνει τὸν ἱερέα, τὴ
στειρευούση δὲ πρώην, Ἐκκλησία νὺν ἐξήνθησε, ξύλον Σταυροῦ, εἰς κράτος καὶ στερέωµα».

 

Ὡς ἐπαφῆκε ῥαπιζοµένη ὕδωρ ἀκρότοµος, ἀπειθοῦντι λαῶ, καὶ σκληροκαρδίω, τῆς θεοκλήτου ἔδήλου,

Ἐκκλησίας τὸ µυστήριον, ἢς ὁ Σταυρός, τὸ κράτος καὶ στερέωµα.

 

Πλευρὰς ἀχράντου λόγχη τρωθείσης, ὕδωρ σὺν αἵµατι ἐξεβλήθη, ἐγκαινίζον διαθήκην, καὶ ῥυπτικὸν
ἁµαρτίας, τῶν πιστῶν γὰρ Σταυρὸς καύχηµα, καὶ Βασιλέων κράτος καὶ στερέωµα.

Καταβασία
Ῥάβδος εἰς τύπον τοῦ µυστηρίου παραλαµβάνεται, τῶ βλαστῶ γὰρ προκρίνει τὸν ἱερέα, τὴ στειρευούση
δὲ πρώην, Ἐκκλησία νὺν ἐξήνθησε, ξύλον Σταυροῦ, εἰς κράτος καὶ στερέωµα.

 

Κάθισµα  Ἦχος πλ. δ'

Τὸ προσταχθὲν
Ἐν Παραδείσῳ µε τὸ πρίν, ξύλον ἐγύµνωσεν, οὗπερ τὴ γεύσει, ὁ ἐχθρὸς εἰσφέρει νέκρωσιν, τοῦ
Σταυροῦ δὲ τὸ ξύλον, τῆς ζωῆς τὸ ἔνδυµα, ἀνθρώποις φέρον, ἐπάγη ἐπὶ τῆς γῆς, καὶ κόσµος ὅλος
ἐπλήσθη πάσης χαράς, ὃν ὁρῶντες ὑψούµενον, Θεῷ ἐν πίστει λαοί, συµφώνως ἀνακράξωµεν, Πλήρης
δόξης ὁ οἴκός σου. (∆ίς)
 

Ὠδὴ δ'  Ὁ Εἱρµὸς
«Εἰσακήκοα Κύριε, τῆς οἰκονοµίας σου τὸ µυστήριον, κατενόησα τὰ ἔργα σου, καὶ ἐδόξασά σου τὴν
θεότητα».

 

Πικρογόνους µετέβαλε, ξύλω Μωϋσης πηγὰς ἐν ἐρήµῳ πάλαι, τῶ Σταυρῶ πρὸς τὴν εὐσέβειαν, τῶν
ἐθνῶν προφαίνων τὴν µετάθεσιν.

 

Ὁ βυθῶ κολπωσάµενος, τέµνουσαν ἀνέδωκεν Ἰορδάνης ξύλω, τῶ Σταυρῶ καὶ τῶ Βαπτίσµατι, τὴν
τοµὴν τῆς πλάνης τεκµαιρόµενος.
 

Ἱερῶς προστοιβάζεται, ὁ τετραµερὴς λαὸς προηγούµενος, τῆς ἐν τύπῳ µαρτυρίου σκηνῆς,
σταυροτύποις τάξεσι κλεϊζόµενος.
 

Θαυµαστῶς ἐφαπλούµενος, τὰς ἡλιακὰς βολὰς ἐξηκόντισεν, ὁ Σταυρός, καὶ διηγήσαντο, οὐρανοὶ τὴν



δόξαν τοῦ Θεοῦ ἡµῶν.

Καταβασία
Εἰσακήκοα Κύριε, τῆς οἰκονοµίας σου τὸ µυστήριον, κατενόησα τὰ ἔργα σου, καὶ ἐδόξασά σου τὴν
θεότητα.

 

Ὠδὴ ε'  Ὁ Εἱρµὸς
«Ὧ τρισµακάριστον ξύλον, ἐν ὧ ἐτάθῃ Χριστός, ὁ Βασιλεὺς καὶ Κύριος, δι' οὗ πέπτωκεν ὁ ξύλω
ἀπατήσας, τῶ ἐν σοὶ δελεασθείς, Θεῷ τῶ προσπαγέντι σαρκί, τῶ παρέχοντι, τὴν εἰρήνην ταὶς ψυχαὶς
ἡµῶν».

 

Σὲ τὸ ἀοίδιµον ξύλον, ἐν ὧ ἐτάθῃ Χριστός, τὴν Ἐδὲµ φυλάττουσα, στρεφοµένη ῥοµφαία, Σταυρὲ
ἠδέσθη, τὸ φρικτὸν δὲ Χερουβίµ, εἶξε τῶ σοὶ παγέντι Χριστῷ, τῶ παρέχοντι, τὴν εἰρήνην ταὶς ψυχαὶς
ἡµῶν.

 

Ὑποχθονίων δυνάµεις, ἀντίπαλοι τοῦ Σταυροῦ, φρίττουσι χαραττόµενον, τὸ σηµεῖον ἐν ἀέρι ὧ
πολοῦσιν, οὐρανίων γηγενῶν, γένος δὲ γόνυ κάµπτει Χριστῷ, τῶ παρέχοντι, τὴν εἰρήνην ταὶς ψυχαὶς
ἡµῶν.

 

Μαρµαρυγαὶς ἀκηράτοις, φανεῖς ὁ θεῖος Σταυρός, ἐσκοτισµένοις ἔθνεσι, τοὶς ἐν πλάνῃ ἀπάτης τὸ θεῖον
φέγγος, ἀπαστράψας οἰκειοῖ, τῶ ἐν αὐτῷ παγέντι Χριστῷ, τῶ παρέχοντι, τὴν εἰρήνην ταὶς ψυχαὶς ἡµῶν.

Καταβασία
Ὧ τρισµακάριστον ξύλον, ἐν ὧ ἐτάθῃ Χριστός, ὁ Βασιλεὺς καὶ Κύριος, δι' οὗ πέπτωκεν ὁ ξύλω
ἀπατήσας, τῶ ἐν σοὶ δελεασθείς, Θεῷ τῶ προσπαγέντι σαρκί, τῶ παρέχοντι, τὴν εἰρήνην ταὶς ψυχαὶς
ἡµῶν.

 

Ὠδὴ ς'  Ὁ Εἱρµὸς
«Νοτίου θηρὸς ἐν σπλάγχνοις, παλάµας Ἰωνάς, σταυροειδῶς διεκπετάσας, τὸ σωτήριον πάθος
προδιετύπου σαφῶς, ὅθεν τριήµερος ἐκδύς, τὴν ὑπερκόσµιον Ἀνάστασιν ὑπεζωγράφησε, τοῦ σαρκὶ
προσπαγέντος, Χριστοῦ τοῦ Θεοῦ, καὶ τριηµέρω ἐγέρσει, τὸν κόσµον φωτίσαντος».

 

Ὁ γήρα καµφθείς, καὶ νόσω τρυχωθείς, ἀνωρθοῦτο Ἰακὼβ χείρας ἀµείψας, τὴν ἐνέργειαν φαίνων τοῦ
ζωηφόρου Σταυροῦ, τὴν παλαιότητα καὶ γάρ, τοῦ νοµικοῦ σκιώδους, γράµµατος ἐκαινογράφησεν, ὁ ἐν
τούτῳ σαρκὶ προσπαγεὶς Θεός, καὶ τὴν ψυχόλεθρον νόσον, τῆς πλάνης ἀπήλασε.
 

Νεαζούσαις θεὶς παλάµας, ὁ θεῖος Ἰσραήλ, σταυροειδῶς κάραις ἐδήλου, ὡς πρεσβύτερον κλέος ὁ
νοµολάτρης λαός, ὑποπτευθεὶς ὅθεν οὕτως ἐξηπατῆσθαι, οὐκ ἡλλοίωσε τὸν ζωηφόρον τύπον, ὑπερέξει
λαὸς γὰρ Χριστοῦ τοῦ Θεοῦ, νεοπαγὴς ἀνεβόα, Σταυρῶ τειχιζόµενος.

Καταβασία
Νοτίου θηρὸς ἐν σπλάγχνοις, παλάµας Ἰωνάς, σταυροειδῶς διεκπετάσας, τὸ σωτήριον πάθος
προδιετύπου σαφῶς, ὅθεν τριήµερος ἐκδύς, τὴν ὑπερκόσµιον Ἀνάστασιν ὑπεζωγράφησε, τοῦ σαρκὶ
προσπαγέντος, Χριστοῦ τοῦ Θεοῦ, καὶ τριηµέρω ἐγέρσει, τὸν κόσµον φωτίσαντος.
 

Κοντάκιον
Αὐτόµελον  Ἦχος δ'

Ὁ ὑψωθεὶς ἐν τῷ Σταυρῶ ἑκουσίως, τὴ ἐπωνύµω σου καινὴ πολιτεία, τοὺς οἰκτιρµούς σου δώρησαι,
Χριστὲ ὁ Θεός, Εὔφρανον ἐν τῇ δυνάµει σου, τοὺς πιστοὺς Βασιλεῖς ἡµῶν, νίκας χορηγῶν αὐτοῖς, κατὰ
τῶν πολεµίων, τὴν συµµαχίαν ἔχοιεν τὴν σήν, ὅπλον εἰρήνης, ἀήττητον τρόπαιον.

Ὁ Οἶκος
Ὁ µετὰ τρίτον οὐρανὸν ἀρθεὶς ἐν Παραδείσῳ, καὶ ῥήµατα τὰ ἄρρητα καὶ θεία, ἃ οὐκ ἐξὸν γλώσσαις
λαλεῖν, τὶ τοὶς Γαλάταις γράφει, ὡς ἐρασταὶ τῶν Γραφῶν, ἀνέγνωτε καὶ ἔγνωτε, Ἐµοί, φησί, καυχάσθαι
µὴ γένοιτο, πλὴν εἰ µὴ ἐν µόνῳ τῶ Σταυρῶ τῶ τοῦ Κυρίου, ἐν ὧ παθῶν, ἔκτεινε τὰ πάθη, Αὐτὸν οὖν καὶ
ἡµεῖς βεβαίως κραιῶµεν τοῦ Κυρίου τὸν Σταυρὸν καύχηµα πάντες, ἔστι γὰρ σωτήριον ἡµῖν τοῦτο τὸ
ξύλον, ὅπλον εἰρήνης ἀήττητον τρόπαιον.

 



Σ υ ν α ξ ά ρ ι ο ν
Τὴ ΚΑ' τοῦ αὐτοῦ µηνός, Μνήµη τοῦ Ἁγίου Ἀποστόλου Κοδράτου.

Στίχοι
·         Λίθοις νέµειν θέλοντα µηδαµῶς σέβας,
·         Τὸν Κοδρᾶτον βάλλουσιν ἄφρονες λίθοις.
·         Εἰκάδι δὲ πρώτη Κοδρᾶτος στέφος εὔρατο ἄθλοις.
 

Τὴ αὐτὴ ἡµέρα, Μνήµη τοῦ Ἁγίου Προφήτου Ἰωνά.

Στίχοι
·         Ἀπὸ προσώπου τοῦ Θεοῦ φεύγεις πάλαι,
·         Νὺν δὲ πρόσωπον, Ἰωνὰ τούτου βλέπεις.
 

Τὴ αὐτὴ ἡµέρα, Μνήµη τοῦ Ὁσίου Πατρὸς ἡµῶν Ἰωνὰ τοῦ Σαββαϊτου.

Στίχοι
·         Ἀφεὶς Ἰωνὰς ἀστάτου βίου τόπον,

·         Ἐστώτα καὶ βέβαιον εὑρίσκει τόπον.

 

Τὴ αὐτὴ ἡµέρα, Μνήµη τοῦ Ἁγίου Μάρτυρος Εὐσεβίου.

Στίχοι
·         Εὐσέβιον κτείνουσι δυσσεβεὶς ξίφει,
·         Τὸν εὐσεβῶς βιοῦντα καὶ Χριστοῦ φίλον.

 

Τὴ αὐτὴ ἡµέρα, Μνήµη τῶν Ἁγίων Μαρτύρων καὶ αὐταδέλφων Εὐσεβίου, Νεστάβου, καὶ Ζήνωνος.
Στίχοι

·         Εὐσέβιος, Νέσταβος, ἀλλὰ καὶ Ζήνων,

·         ∆ι' εὐσεβῆ θνήσκουσι πίστιν ἐκ ξίφους.
 

Τὴ αὐτὴ ἡµέρα Μνήµη τῶν Ἁγίων Πατέρων ἡµῶν καὶ Ἐπισκόπων Κύπρου Μελετίου καὶ Ἰσακίου.

 

Τὴ αὐτὴ ἡµέρα, Μνήµη τοῦ Ἁγίου Μάρτυρος Πρίσκου.

Στίχοι
·         Φέρων ὕδωρ ζῶν Πρίσκος ἐν τῇ καρδία,

·         Ἐµπρησµὸν οὐ δέδοικε τὸν τοῦ σαρκίου.

 

Τὴ αὐτὴ ἡµέρα Μνήµη τῶν Ἁγίων ς' Μαρτύρων, ὑπασπιστῶν ὄντων Μαξιµιανοῦ.

Στίχοι
·         Ὑπὲρ Θεοῦ κλίναντος ἐν ξύλῳ κάραν,

·         Ἐξ Μάρτυρες κλίνουσι τὴν κάραν ξίφει
 

Ταὶς αὐτῶν ἁγίαις πρεσβείαις, Χριστὲ ὁ Θεός, ἐλέησον ἡµᾶς. Ἀµήν.

 

Ὠδὴ ζ'  Ὁ Εἱρµὸς
«Ἔκνοον πρόσταγµα τυράννου δυσσεβούς, λαοὺς ἐκλόνησε, πνέον ἀπειλῆς καὶ δυσφηµίας θεοστυγοῦς,
ὅµως τρεῖς Παίδας οὐκ ἐδειµάτωσε, θυµὸς θηριώδης, οὐ πύρ βρόµιον, ἀλλ' ἀντηχοῦντι δροσοβόλω
πνεύµατι, πυρὶ συνόντες ἔψαλλον, ὁ ὑπερύµνητος, τῶν Πατέρων καὶ ἡµῶν, Θεὸς εὐλογητὸς εἶ».

 

Ξύλου γευσάµενος ὁ πρῶτος ἐν βροτοῖς, φθορὰ παρώκησε, ῥίψιν γὰρ ζωῆς ἀτιµοτάτην κατακριθείς,
ὅλω τῶ γένει σωµατοφθορος τίς, ὡς λύµη τῆς νόσου µετέδωκεν, ἀλλ' εὐρηκότες γηγενεῖς ἀνάκλησιν,

Σταυροῦ τὸ ξύλον κράζοµεν, ὁ ὑπερύµνητος, τῶν Πατέρων καὶ ἡµῶν, Θεὸς εὐλογητὸς εἶ.
 

Ἔλυσε πρόσταγµα Θεοῦ παρακοή, καὶ ξύλον ἤνεγκε θάνατον βροτοίς, τὸ µὴ εὐκαίρως µεταληφθέν, ἐν
ἀσφαλείᾳ τῆς ἐριτίµου δέ, ἐντεῦθεν ζωῆς τὸ ξύλον εἵργετο, ὁ νυκτιλόχου δυσθανοὺς ἠνέωξεν,

εὐγνωµοσύνης κράζοντος, ὁ ὑπερύµνητος, τῶν Πατέρων καὶ ἡµῶν, Θεὸς εὐλογητὸς εἶ.



 

Ῥάβδου προσπτύσσεται τὸ ἄκρον, Ἰωσήφ, ὁ γενησόµενον, βλέπων, Ἰσραήλ, τῆς βασιλείας τὸ κραταιόν,

ὅπως συνέξει ὁ ὑπερένδοξος Σταυρὸς προδηλῶν, οὗτος γὰρ τοίς βασιλεύσι, τροπαιοῦχον καύχηµα, καὶ
φῶς τοὶς πίστει κράζουσιν, ὁ ὑπερύµνητος, τῶν Πατέρων καὶ ἡµῶν, Θεὸς εὐλογητὸς εἶ.

Καταβασία
Ἔκνοον πρόσταγµα τυράννου δυσσεβούς, λαοὺς ἐκλόνησε, πνέον ἀπειλῆς καὶ δυσφηµίας θεοστυγοῦς,
ὅµως τρεῖς Παίδας οὐκ ἐδειµάτωσε, θυµὸς θηριώδης, οὐ πὺρ βρόµιον, ἀλλ' ἀντηχοῦντι δροσοβόλω
πνεύµατι, πυρὶ συνόντες ἔψαλλον, ὁ ὑπερύµνητος, τῶν Πατέρων καὶ ἡµῶν, Θεὸς εὐλογητὸς εἶ.
 

Ὠδὴ η'  Ὁ Εἱρµὸς
«Εὐλογεῖτε Παῖδες, τῆς Τριάδος ἰσάριθµοι, δηµιουργὸν Πατέρα Θεόν, ὑµνεῖτε τὸν συγκαταβάντα
Λόγον, καὶ τὸ πὺρ εἰς δρόσον µεταποιήσαντα, καὶ ὑπερυψοῦτε, τὸ πᾶσι ζωὴν παρέχον, Πνεῦµα
πανάγιον εἰς τοὺς αἰῶνας».

 

Ὑψουµένου ξύλου, ῥαντισθέντος ἐν αἵµατι, τοῦ σαρκωθέντος Λόγου Θεοῦ, ὑµνεῖτε αἱ τῶν οὐρανῶν
∆υνάµεις, βροτῶν τὴν ἀνάκλησιν ἑορτάζουσαι, Λαοὶ προσκυνεῖτε Χριστοῦ τὸν Σταυρόν, δι' οὗ τῶ
κόσµω ἀνάστασις εἰς τοὺς αἰῶνας.
 

Γηγενεῖς παλάµαις, οἰκονόµοι τῆς χάριτος, Σταυρὸν οὗ ἔστη Χριστὸς ὁ Θεός, ὑψοῦτε ἱεροπρεπῶς καὶ
Λόγχην, Θεοῦ Λόγου σῶµα ἀντιτορήσασαν, ἰδέτωσαν ἔθνη πάντα τὸ σωτήριον, τοῦ Θεοῦ δοξάζοντα εἰς
τοὺς αἰῶνας.
 

Οἱ τὴ θεία ψήφω, προκριθέντες ἀγάλλεσθε, Χριστιανῶν πιστοὶ Βασιλεῖς, καυχᾶσθε τῶ τροπαιοφόρω
ὅπλω, λαχόντες θεόθεν, Σταυρὸν τὸν τίµιον, ἐν τούτῳ γὰρ φῦλα πολέµων, θράσος ἐπιζητοῦντα,

σκεδάννυνται εἰς τοὺς αἰῶνας.
Καταβασία

Εὐλογεῖτε Παῖδες, τῆς Τριάδος ἰσάριθµοι, δηµιουργὸν Πατέρα Θεόν, ὑµνεῖτε τὸν συγκαταβάντα Λόγον,

καὶ τὸ πὺρ εἰς δρόσον µεταποιήσαντα, καὶ ὑπερυψοῦτε, τὸ πᾶσι ζωὴν παρέχον, Πνεῦµα πανάγιον εἰς
τοὺς αἰῶνας.
 

Ὠδὴ θ'

Ἡ Τιµιωτέρα οὐ στιχολογεῖται
Ὁ Εἱρµὸς 

«Μυστικῶς εἶ Θεοτόκε Παράδεισος, ἀγεωργήτως βλαστήσασα Xριστόν, ὑφ' οὗ τὸ τοῦ Σταυροῦ,

ζωηφόρον ἐν γῆ, πεφυτούργηται δένδρον, δι' οὗ νὺν ὑψουµένου, προσκυνοῦντες αὐτὸν σὲ
µεγαλύνοµεν».

 

Ἀγαλλέσθω τὰ δρυµοῦ ξύλα σύµπαντα, ἁγιασθείσης τῆς φύσεως αὐτῶν, ὑφ' οὗ πὲρ ἐξ ἀρχῆς, ἐφυτεύθη
Χριστοῦ, τανυθέντος ἐν ξύλῳ, δι' οὗ νὺν ὑψουµένου, προσκυνοῦµεν αὐτὸν καὶ µεγαλύνοµεν.

 

Ἱερὸν ἡγέρθη κέρας θεόφρoσι, τῆς κεφαλῆς τῶν ἁπάντων ὁ Σταυρός, ἐν ὧ ἁµαρτωλῶν νοουµένων,

συνθλῶνται τὰ κέρατα πάντα, δι' οὗ νὺν ὑψουµένoυ, προσκυνοῦµεν αὐτὸν καὶ µεγαλύνοµεν.

Εἱρµὸς ἄλλος
«Ὁ διὰ βρώσεως τοῦ ξύλου, τῶ γένει προσγενόµενoς θάνατος, διὰ Σταυροῦ κατήργηται σήµερον, τῆς
γὰρ Προµήτορος ἡ παγγενὴς κατάρα διαλέλυται, τῶ βλαστῶ τῆς ἁγνῆς Θεοµήτορος, ἣν πᾶσαι αἱ
∆υνάµεις, τῶν οὐρανῶν µεγαλυνουσι».

 

Μὴ τὴν πικρίαν τὴν τοῦ ξύλου, ἐάσας ἀναιρέσιµον Κύριε, διὰ Σταυροῦ τελείως ἐξήλειψας, ὅθεν καὶ
ξύλον ἔλυσε ποτέ, πικρίαν ὑδάτων Μερράς, προτυποῦν τοῦ Σταυροῦ τὴν ἐνέργειαν, ἣν πᾶσαι αἱ
∆υνάµεις, τῶν οὐρανῶν µεγαλύνουσιν.

 

Ἀδιαλείπτως βαπτοµένους, τῶ ζόφω τοῦ προπάτορος Κύριε, διὰ Σταυροῦ ἀνύψωσας σήµερον, ὡς γὰρ
τὴ πλάνη ἄγαν ἀκρατῶς, ἡ φύσις προκατηνέχθη, παγκλήρως ἡµᾶς πάλιν ἀνώρθωσε, τὸ φῶς τὸ τοῦ
Σταυροῦ σου, ὃν οἱ πιστοὶ µεγαλύνοµεν.



 

Ἴνα τὸν τύπον ὑποδείξης, τῶ κόσµω προσκυνούµενον Κύριε, τόν του Σταυροῦ ἐν πάσιν ὡς ἔνδοξον, ἐν
οὐρανῷ ἐµόρφωσας, φωτὶ ἀπλέτω ἠγλαϊσµένον, Βασιλεῖ πανοπλίαν ἀήττητον, ἣν πᾶσαι αἱ ∆υνάµεις,
τῶν οὐρανῶν µεγαλύνουσιν.

Καταβασίαι
Μυστικῶς εἶ Θεοτόκε Παράδεισος, ἀγεωργήτως βλαστήσασα Xριστόν, ὑφ' οὗ τὸ τοῦ Σταυροῦ,

ζωηφόρον ἐν γῆ, πεφυτούργηται δένδρον, δι' οὗ νὺν ὑψουµένου, προσκυνοῦντες αὐτὸν σὲ µεγαλύνοµεν.

 

Ὁ διὰ βρώσεως τοῦ ξύλου, τῶ γένει προσγενόµενoς θάνατος, διὰ Σταυροῦ κατήργηται σήµερον, τῆς
γὰρ Προµήτορος ἡ παγγενὴς κατάρα διαλέλυται, τῶ βλαστῶ τῆς ἁγνῆς Θεοµήτορος, ἣν πᾶσαι αἱ
∆υνάµεις, τῶν οὐρανῶν µεγαλυνουσι.
 

Ἐξαποστειλάριον
Ἦχος β'

Τῶν µαθητῶν ὁρώντων σὲ
Σταυρός, ὁ φύλαξ πάσης τῆς οἰκουµένης, Σταυρός, ἡ ὡραιότης τῆς Ἐκκλησίας, Σταυρός, Βασιλέων τὸ
κραταίωµα, Σταυρός, Πιστῶν τὸ στήριγµα Σταυρός, Ἀγγέλων ἡ δόξα, καὶ τῶν δαιµόνων τὸ τραῦµα.

(∆ίς)
Ἕτερον, ὁ λέγεται ἅπαξ
Γυναῖκες ἀκουτίσθητε

Σταυρὸς ὑψοῦται σήµερον, καὶ κόσµος ἁγιάζεται, ὁ γὰρ Πατρὶ συνεδρεύων, καὶ Πνεύµατι τῶ Ἁγίω, ἐν
τούτῳ χείρας ἁπλώσας, τὸν κόσµον ὅλον εἵλκυσας, πρὸς σήν Χριστὲ ἐπίγνωσιν, τοὺς οὖν εἰς σὲ
πεποιθότας, θείας ἀξίωσον δόξης. (∆ίς)
 

     Εἰς τοὺς Αἴνους. ἱστῶµεν Στίχους δ' καὶ ψάλλοµεν Στιχηρὰ Προσόµοια.

 

Ἦχος πλ. δ'

Ὧ τοῦ παραδόξου θαύµατος
Ὧ τοῦ παραδόξου θαύµατος! τὸ ζωηφόρον φυτόν, ὁ Σταυρὸς ὁ πανάγιος, εἰς ὕψος αἰρόµενος,
ἐµφανίζεται σήµερον, δοξολογοῦσι πάντα τὰ πέρατα, ἐκδειµατοῦνται δαίµονες ἅπαντες, ὧ οἷον
δώρηµα, τοὶς βροτοὶς κεχάρισται! δι' οὗ Χριστέ, σῶσον τὰς ψυχὰς ἡµῶν, ὡς µόνος εὔσπλαγχνος. (∆ίς)
 

Ὧ τοῦ παραδόξου θαύµατος! ὡς βότρνν πλήρη ζωῆς, ὁ βαστάσας τὸν ὕψιστον, ἀπὸ γὴς ὑψούµενος,
Σταυρὸς ὁρᾶται σήµερον, δι' οὗ πρὸς Θεὸν πάντες εἱλκύσθηµεν, καὶ κατεπόθη εἰς τέλος θάνατος, Ὧ
ξύλον ἄχραντον! ὑφ' οὗ ἀπολαύοµεν τῆς ἐν Ἐδέµ, ἀθανάτου βρώσεως, Χριστὸν δοξάζοντες.
 

Ὧ τοῦ παραδόξου θαύµατος! εὖρος καὶ µῆκος Σταυροῦ, οὐρανοῦ ἰσοστάσιον, ὅτι θεία χάριτι, ἁγιάζει
τὰ σύµπαντα, ἐν τούτῳ ἔθνη βάρβαρα ἥττηνται, ἐν τούτῳ σκῆπτρα ἀνάκτων ἤδρασται, Ὧ θείας
κλίµακος! δι' ἦς ἀνατρέχοµεν εἰς οὐρανούς, ὑψοῦντες ἐν ἄσµασι, Χριστὸν τὸν κυριον.

∆όξα...Καὶ νῶν...

Ἦχος πλ. β'

Σήµερον προέρχεται ὁ Σταυρὸς τοῦ Κυρίου, καὶ πιστοὶ εἰσδέχονται αὐτὸν ἐκ πόθου, καὶ λαµβάνουσιν
ἰάµατα ψυχῆς τε καὶ σώµατος, καὶ πάσης µαλακίας, Αὐτὸν ἀσπασώµεθα τὴ χαρὰ καὶ τῶ φόβω, φόβω
διὰ τὴν ἁµαρτίαν, ὡς ἀνάξιοι ὄντες, χαρὰ δὲ διὰ τὴν σωτηρίαν, ἣν παρέχει τῶ κόσµω, ὁ ἐν αὐτῷ
προσπαγεὶς Χριστὸς ὁ Κύριος, ὁ ἔχων τὸ µέγα ἔλεος.
 

∆οξολογία Μεγάλη καὶ Ἀπόλυσις
 

Εἰς τὴν Λειτουργίαν  Ἀντίφωνα
 

Ἀντίφωνον Α'  Ἦχος α'

Στίχος α'. Ὁ Θεός µου πρόσχες µοί, ἵνα τὶ ἐγκατέλιπές µε;
 

Ταὶς πρεσβείαις τῆς Θεοτόκου...



 

Στίχος β'. Mακρὰν ἀπὸ τῆς σωτηρίας µου οἱ λόγοι τῶν παραπτωµάτων µου.

 

Ταὶς πρεσβείαις τῆς Θεοτόκου...

 

Στίχος γ'. Ὁ Θεός µου κεκράξοµαι ἡµέρας, καὶ οὐκ εἰσακούση.

 

Ταὶς πρεσβείαις τῆς Θεοτόκου...

 

Στίχος δ'. Σὺ δὲ ἐν Ἁγίῳ κατοικεῖς, ὁ ἔπαινος τοῦ Ἰσραήλ.

 

Ταὶς πρεσβείαις τῆς Θεοτόκου...

 

∆όξα... Καὶ νύν...

 

Ταὶς πρεσβείαις τῆς Θεοτόκου...

 

Ἀντίφωνον Β'  Ἦχος β'

Στίχος α'. Ἴνα τὶ ὁ Θεὸς ἀπώσω εἰς τέλος;
 

Σῶσον ἡµᾶς Υἱὲ Θεοῦ, ὁ σαδρκὶ σταυρωθείς, ψάλλοντάς σοὶ Ἀλληλούϊα.

 

Στίχος β'. Mνήσθητι τῆς συναγωγῆς σου, ἢς ἐκτήσω ἀπ' ἀρχῆς.
 

Σῶσον ἡµᾶς Υἱὲ Θεοῦ...

 

Στίχος γ'. Ὄρος Σιὼν τοῦτο, ὁ κατεσκήνωσας ἐν αὐτῷ.

 

Σῶσον ἡµᾶς Υἱὲ Θεοῦ...

 

Στίχος δ'. Ὁ δὲ Θεὸς Βασιλεὺς ἡµῶν πρὸ αἰώνων.

 

Σῶσον ἡµᾶς Υἱὲ Θεοῦ...

 

∆όξα... Καὶ νύν...

 

Ὁ µονογενὴς Υἱὸς καὶ Λόγος τοῦ Θεοῦ...

 

Ἀντίφωνον Γ'  Ἦχος α'

Στίχος α'. Ὁ Κύριος ἐβασίλευσεν, ὀργιζέσθωσαν λαοί.
 

Σῶσον Κύριε τὸν λαόν σου καὶ εὐλόγησον τὴν κληρονοµίαν σου, νίκας τοὶς Βασιλεύσι κατὰ βαρβάρων
δωρούµενος καὶ τὸ σὸν φυλάττων διὰ τοῦ Σταυροῦ σου πολίτευµα.

 

Στίχος β'. Κύριος ἐν Σιὼν µέγας καὶ ὑψηλὸς ἔστι.
 

Σῶσον Κύριε τὸν λαόν σου...

 

Στίχος γ'. Ἐξοµολογησάσθωσαν τῶ ὀνόµατί σου τῶ µεγάλω.

 

Σῶσον Κύριε τὸν λαόν σου...

 

Εἰσοδικὸν
Ὑψοῦτε Κύριον τὸν Θεὸν ἡµῶν. καὶ προσκυνεῖτε τῶ ὑποποδίω τῶν ποδῶν αὐτοῦ, ὅτι ἅγιος ἐστι. Σῶσον



ἡµᾶς Υἱὲ Θεοῦ, ὁ σαρκὶ σταυρωθείς, ψάλλοντάς σοί. Ἀλληλούϊα.

 

Ἀπολυτίκιον  Ἦχος α'

Σῶσον Κύριε τὸν λαόν σου καὶ εὐλόγησον τὴν κληρονοµίαν σου, νίκας τοὶς Βασιλεύσι κατὰ βαρβάρων
δωρούµενος καὶ τὸ σὸν φυλάττων διὰ τοῦ Σταυροῦ σου πολίτευµα.

 

Κοντάκιον
Αὐτόµελον  Ἦχος δ'

Ὁ ὑψωθεὶς ἐν τῷ Σταυρῶ ἑκουσίως, τὴ ἐπωνύµω σου καινὴ πολιτεία, τοὺς οἰκτιρµούς σου δώρησαι,
Χριστὲ ὁ Θεός, Εὔφρανον ἐν τῇ δυνάµει σου, τοὺς πιστοὺς Βασιλεῖς ἡµῶν, νίκας χορηγῶν αὐτοῖς, κατὰ
τῶν πολεµίων, τὴν συµµαχίαν ἔχοιεν τὴν σήν, ὅπλον εἰρήνης, ἀήττητον τρόπαιον.

 

Ἀντὶ δὲ τοῦ Τρισαγίου
Ἦχος πλ. β'

Τὸν Σταυρόν σου προσκυνοῦµεν ∆έσποτα, καὶ τὴν ἁγίαν σου Ἀνάστασιν δοξάζοµεν.

 

Κοινωνικὸν
Ἐσηµειώθη ἐφ' ἡµᾶς τὸ φῶς τοῦ προσώπου σου Κύριε. Ἀλληλουϊα.


